
OM SWASTYASTU,

 IDA SULINGGIH, SANE PISINGGIHANG TITIANG.

 IDA DANE PARAPINANDITA SANE WANGIANGTITIANG.

 DANE MANGGALA DPRD KABUPATEN BULELENG SANE

MUSTIKAYANGTITIANG.

 DANE MANGGALA KANTOR KEMENTRIAN AGAMA

KABUPATENBULELENG SANE KUSUMAYANGTITIANG,

 DANE MANGGALA PHDI, WHDI LAN MAJELIS MADYA DESA

PAKRAMAN KABUPATEN BULELENG SANE TALER

KUSUMAYANGTITIANG,

 DANE CAMATSUKASADA SANE KUSUMAYANGTITIANG,

 IDA DANE PARA ULEMAN, PARA ATITI PAMEKAS KRAMA

DADIA SARENG SAMI SANE SUBAGIA,

MAKA PURWAKANING ATUR TITIANG, NGIRING SARENG

SAMI NGATURANG PUJA PANGASTUTI BHAKTI MAJENG RING IDA

SANG HYANG WIDHI WASA, MIWAH PRABHAWAN IDA SANE

MELINGGA RING PARAHYANGAN IRIKI, SEANTUKAN IDA ASUNG

KERTA WARA NUGRAHA MAICAYANG KERAHAJENGAN MIWAH

KERAHAYUAN, GUMANTI PRASIDA IDA DANE SARENG SAMI IRING

TITIANG IRIKI MASADU WADANA, RING SAJERONING UPAKARA

NGENTEG LINGGIH SANE KEMARGIANG RING RAHINANE BECIK

SEKADI MANGKIN.

IDA DANE SARENG SAMI SANE KUSUMAYANGTITIANG,

MANAWI IDA DANE SAMPUN SAMI TATAS PAWIKAN RI

SAJERONING NGEWANGUN SALWIRING WAWANGUNAN MAKA

LINGGIH IDA HYANG WIDHI SAHA PRABHAWAN IDA PATUT

KASUNGKEMIN OLIH KRAMA IRIKI SINAMIAN KEDASARIN ANTUK

YADNYASANE MARUPAUPAKARA.



RIANTUKAN ASAPUNIKA MUNGGUING TATUJON UPAKARA

KARYA NGENTEG LINGGIH SANE KEMARGIANG RING RAHINANE

MANGKIN MANUT SASTRA AGAMA HINDU MADRUWE TATUJON

WANTAH NYUCIANG WEWANGUNAN MAKA STANAN IDA,

MALARAPAN ANTUK UPAKARA SATWIKA YADNYA NGELANTUR

KATUNASANG PANUGRAHAN MAJENG RING IDA HYANG PASUPATI

MIWAH IDA BHATARI IBU PERTIWI MANGDA PRASIDA

WEWANGUNAN PUNIKA METAKSU LAN MAURIP NGELANTUR IDA

KALINGGAYANG MANUT RAHINA SUBHA DEWASA SANE SAMPUN

KAPASTIKAYANG.

IDA DANE SARENG SAMI SANE TRESNAIN TITIANG,

RI SAJERONING PACANG NABDAB LAN NUNTUN PEMARGIN

ADAT MIWAH AGAMA RING BALI, SAMPUN KETAH

KAUTAMANNYANE PUNIKA, MAKA SENDI PAMIKUKUH DESA

PAKRAMAN RING BALI SANE UNTENGNYANE WANTAH KADASARIN

ANTUK “TRI HITA KARANA” TETIGA SANE NGAWINANG BAGIA

INGGIH PUNIKA PARAHYANGAN, PAWONGAN LAN PALEMAHAN,

SANE MARUPA SEPAT SIKU – SIKU MIWAH TITI PENGANCAN SANE

JAGI ANGGEN NGERURUH KASUKERTHAN JAGAT NGANUTIN

PAPINCERANCAKRA YADNYA.

YEN SAMPUN PARINDIKANE ASAPUNIKA PRASIDA IDA DANE

TELEBANG LAN CIHNAYANG,NGELANTUR PRASIDA KALIMBAKANG

JANTEN SAMPUN KASUKERTAN PUNIKA PRASIDA PACANG KEAPTI.

SEWOS RING PUNIKA TALER MALARAPAN ANTUK NGAJEGANG

SANGHYANG AJI AGAMA, SINAH JAGAT DRUWENE MIWAH

SALWIRING BHAWA MAHURIP, TALER NEMUANG KASUKERTHAN

INGGIHAN BHUANA AGUNG LAN BHUANA ALIT MAKA PIRANTI

NGUPADISANTI JAGADHITA.

IDA DANE SARENG SAMI SANE KUSUMAYANGTITIANG,

INGGIH WANTAH ASAPUNIKA ATUR PAMIDARTAN TITIANG

MAJENG RING IDA DANE SARENG SAMI, DUMOGI NAPI LUWIR SANE

UNINGAYANGTITIANG DIWAWU,PRASIDA MAPIKENOH. NGELANTUR

SANGKANING ASUNG KERTA WARA NUGRAHA IDA SANG HYANG

WIDHI WASA MOGI – MOGI MALARAPAN UPACARA SANE

KAGELARANG RING RAHINANE MANGKIN PRASIDA NGAWETUANG

JAGAT DRUWENE AJEG, TREPTI TUR LABDA KARYA UTAMANE

PAIKETANPATUNGGILANPASEMETONANMENYAMA BRAYASARENG

KRAMA LAN WARGADRUWENE IRIKI SAYANRUMAKET.

PUPUT SUKSMA.

OM SHANTI, SHANTI, SHANTI OM



BUPATIBULELENG,

PUTU AGUS SURADNYANA, ST


